
Diolch am eich llythyr dyddiedig 15 Hydref yn fy hysbysu am ddeiseb Emma Jones mewn
perthynas & gofal babanod sy’n cael eu geni ar 6l cyfnod beichiogrwydd o 22 wythnos.

Fel y gwyddoch mae’n siwr, mae gofal babanod cynnar iawn yn fater heriol iawn sy’n cael ei
adolygu’n rheolaidd wrth i feddygaeth symud ymlaen.

Mae byrddau iechyd yn dilyn cyfarwyddyd gan Coleg Brenhinol Pediatreg a Chymdeithas
Meddygaeth Amenedigol Prydain. Er bod angen rhoi gofal unigol i'r fam a’i babi bob amser,
mae’r cyfarwyddyd presennol yn awgrymu y byddai er budd gorau’r babi, ac yn arfer
safonol, i beidio & dadebru. Os yw’r rhieni’n dymuno hynny, dylai fod cyfle iddynt drafod
canlyniadau gydag ail uwch-aelod o’r tim amenedigol.

